
OPSOMMING 

Sedert die vestlgtng van die kerk aan die suidpunt van Afrika, het die gereformeerde 
godsdiens 'n belangrike deel uitgemaak van die Suid-Afrikaanse kerkgeskiedenis. Deur die 
toedoen van predikante soos ds.Andrew Murray, het 'n nuwe evangeliese bewuswording 
posgevat wat mense laat vra het na wedergeboorte, bekering en heiligmaking. 'n Ernstige 
soeke na die werking van die Heilige Gees het, na baie gebed, uitgeloop op die bekende 
herlewings laat in die vorige eeu. Hierdie opwekkings het 'n aptyt gewek vir die ongewone 
en daarmee saam het 'n ontevredenheid geheers oor die swak geestelike toestand in die 
Ned.GerefKerk. 

In pogings wat aangewend is om te voldoen aan die geestelike behoefte van lidmate en om 
die onbekeerdes te bereik, het die Ned.Geref.Kerk met spesiale evangelieprediking begin. 
Intussen kom meer as een beweging, hoofsaaklik weens buitelandse invloede, die Kerk binne. 
Die vernaamste doelwit van hierdie bewegings was om op verskeie vlakke van die 
samelewing die boodskap van bekering en heiligmaking te bevorder. Hoewel sekere 
predikante en lidmate kon getuig van 'n besliste bekeringsmoment in hulle lewe, was dit nie 
verteenwoordigend van die res van die kerklike publiek nie. Enkeles het ook 'n definitiewe 
heiligmakingsondervinding voorgestaan. 

Hierdie verwikkelinge het die besef laat ontstaan dat Metodistiese invloede in 'n baie groot 
mate die Kerk begin infiltreer het e~ daarom is enige poging ter bevordering van 
wedergeboorte, bekering en heiligmaking met agterdog bejeen. Terselfdertyd het, deur die 
invloed van dr.Abraham Kuyper, 'n oplewing van Calvinisme ontstaan wat verdere druk 
geplaas het op die evangelies-bevindelike stroom in die land. Beskuldigings van Metodistiese 
geesdrywery, gevoelvolle prediking en allerlei vorme van opsweping moes aangehoor word. 
Om die situasie te vererger, word twee predikante van hul gemeenteverpligtinge losgemaak 
en hou as sogenaamde Los predikante konferensies land\V)'d. Saam met die invloed van die 
A.E.B. word die kloof tussen Calvinisme en Metodisme groter. Met die stigting van Die 
Nuwe Protestantse Kerk (Evangelies-Gereformeerde Kerk) in 1944 onder die Ieiding van 
dr.D.J.J.de Vos, skaar die ondersteuners van die Los predikante en die A.E.B. hulle by hom. 

Intussen kristalliseer 'n verskeidenheid leerstellige standpunte in die Ned.GerefKerk uit wat 
wissel van 'n strenge verbondsteologie (waarin wedergeboorte latent plaasvind) tot 'n meer 
Metodisties-gekleurde interpretasie van die heilsweg waar wedergeboorte neerkom op 'n 
bewustelike ondervinding. By laasgenoemde groep het heiligmaking sterk geneig in die 
rigting van perfeksionisme. Die oorsprong van hierdie groep kan teruggevoer word na sekere 
teoloe wat rondom die eeuwending aktief betrokk:e was, asook na die invloed van buitelandse 
evangeliesgesindes. Die verbondsteoloe daarenteen, wou getrou aan hul Nederlandse erfenis 
nie afsien van die suiwer Calvinistiese leer nie. In die Ned.Geref.Kerk het hierdie twee 
strominge in 'n groot mate saamgewerk sonder dat die Metodistiese invloede die Kerk 
leerstellig van die spoor laat afwyk het. Die evangeliese invloed, met die praktiese 
beoefening van wedergeboorte, bekering en heiligmaking kon ook verder bydra tot die 
verdieping van gereformeerde spiritualiteit in die Ned.Geref.Kerk. Die slotsom waartoe die 
kandidaat kom is dat gereformeerde spiritualiteit in die Ned. GerefKerk grootliks hand aan 
hand loop met die evangeliese inslag in hierdie Kerk en dat die term "Metodisme" dikwels 
verkeerdelik aan hierdie groepering gekoppel is. 

 
 
 



SUMMARY 

Since the founding of the church at the southern tip of Africa, reformed religion played an 
important part in the history of the church in the South African context. Through the 
contribution of the ministers like dr.Andrew Murray, a new evangelical awakening arose 
which inspired people to enquire about rebirth, conversion and sanctification. An earnest 
search after the work of the Holy Spirit resulted after much prayer, in the well-known revival 
towards the latter part of the previous century. These conversions awakened the appetite for 
the unusual and, with that, a dissatisfaction about the spiritual well-being of the church 
reigned. 

By attempting to comply with the spiritual need of members as well as trying to reach the 
heathens, the Dutch Reformed Church began a special evangelical preaching programme. In 
the meantime more than one movement, mostly as a result of international influence, 
infiltrated the church. The prime object of these movements were to promote the message of 
salvation and sanctification. Although some ministers and members could testify to a 
decisive moment of rebirth in their lives, this was not representative of the rest of the church
going public. Individuals claimed a definite experience of sanctification. 

These developments allowed for the relations that the Methodist influence, to a large extend, 
were beginning to infiltrate the church and thus any attempt to promote the concepts of 
rebirth, conversion and sanctification were treated with suspicion. Simultaneously, through 
the influence of dr.Abraham Kuyper, resurgence of Calvinism began which placed further 
pressure on the Evangelicals in the country. Accusation of Methodist practices, emotional 
preaching and various forms of incitement had to be heard. To worsen the situation, two 
ministers were relieved of their ministerial duties and held, as so-called "Loose ministers" 
country-wide conferences. The influence of the A.E.B. contributed to the rift between 
Calvinism and the Methodists widening. With the founding of the New Protestant Church 
(Evangelical Reformed Church) in 1944 under the auspices of dr.D.J.J.de Vos, the supporters 
of the "Loose ministers" and the A. E. B. rallied to his support. 

In the meantime a variety of doctrinal viewpoints crystalised in the Dutch Reformed Church. 
These vary from a strictly covenant theology (wherein rebirth is latently present) to a more 
Methodist inclined interpretation of the root to salvation where rebirth is interpreted as a 
concious experience. Whith the latter salvation was strongly inclined towards perfectionism. 
The origin of the group can be attributed to various theologians who were active at the turn of 
the century, as well as the influence of international evangelists. In contrast the covenant 
thelogians did not want to waive from their pure Calvinism. In the Dutch Reformed Church 
these two streams worked together to a large extend, without the Methodist influences 
deviating them from their tracts. The evangelical influence, with the practical practise of 
rebirth, conversion and sanctification can further contribute to the deepening of the 
spirituality of the Dutch Reformed Church. 

The final conclusion reached is that reformed spirituality in the Dutch Reformed Church can 
to a large extent be related to its evangelical inclination and that the exponents of this trent 
were falsely accused of Methodism. 

• AI die eer kom my hemelse Vader toe wat my nie alleen gered het nie, maar ook geroep 
het om voltyds in sy diens te wees. Daarmee saam het Hy my ook in staat gestel om 
hierdie mylpaal te bereik. 

• Teenoor my eggenote en kinders wil ek my opregte waardering uitspreek vir bulle liefde, 
begrip en opoffering terwyl ek met hierdie studie besig was. 

• Vir my moeder was dit 'n ideaal dat ek, te midde van terugslae, hierdie doelwit sou bereik. 
Baie dankie vir al die gebede. 

• Sonder 'n bekwame studieleier soos prof.Hofmeyr sou hierdie taak onmoontlik uitgevoer 
word. In hierdie tyd is sy eggenote onverwags deur die dood weggeneem, maar ten spyte 
daarvan kon hy sy voile aandag aan die vordering van hierdie werkstuk gee. 

• 'n Spesiale woord van dank aan ds.F.S.Coetzee, prinsipaal en Dogmatiekdosent aan die 
Seminarie van die Evangelies-Gereformeerde Kerk vir die belangrike inset wat hy gelewer 
het. 

• Die flinke diens van die personeel van die Ned.Geref.Kerkargief in Pretoria verdien ook 
spesiale vermelding. 

• Die Evangelies-Gerefonneerde Kerk staan nie onsimpatiek teenoor die bevordering van 
die akademiese standaard van predikante nie. Baie dankie vir die finansiele bystand. 

BYLAAG 1: ILLUSTRASIE GEBRUIK DEUR DS.C.F.SCHEEPERS (SIEN p.288) 

BYLAAG2: 

Verklaring van die Sewe Ha.rte. 
-----·> .... +---------

Die sewe groot sirkels stel ooral die mens se per ;oonlikheid voor. Die binnekant se 
sirkels stel die harte voor. Adam se hart was wit o . ~: sondeloos. Gen. 1 :27, I. Kor. 11 :7. 
Die beeld van God het veral bestaan in ware ~ kennis, geregtigheid en heiligheid. 
Kol. 3 :10, Ef. 4:24, I. Kor. 1 :30. 

Elke mens word met 'n swart hart gebore. Job 14:4, Psalm 58 :4, Psalm 51 :7, Gen. 8 :21, 
Rom. 3:10-12. Pie swart hart noem ons erfsmet, of erfsonde. Dit beteken die aan
gebore bedorvenheid waarmee elke mens gebore word, daarom· is die mens van nature 
geneig God en sy naaste te haat, en die gebooie van frod met gedagtes, woorde en werke 
te oortree. Titus 3:3. Daarom is die wedergeboorte noodsaaklik. Joh. 3:3, 5 en 7. 

Die erfsmet is 'n fontein waar die sondes uit opboirel. Mark 7:20-23, Rom. 1 :29-31. 
Die swart om die hart is dadelike sondes van gedagt~.-~, woorde, en dade. Die weg tot 
bekering is: ( 1) Die Heilige Gees maak my oe oop vir die sondes van my lewe. Joh. 16:8. 
(2) Met berou bely ek my sondes een vir een by nantt. ?sahn 32:5, I. Joh 1:9. (3) Dan 
geloof ek dat Jesus vir my sonde gesterf het. Joh. 1-29, Joh. 19:30, II. Kor. 5:21, en 
( 4) Nou neem ek met dank aan die ewige lewe. Joh. 1:12. 

Tussen harte No. 3 en No. 4 is twee verskille: ( 1) Die swart rand is wit. ··D1t. stel voor 
vergiffenis, versoening, regverdigrnaking. Luk 7:48 en 50, Rom. 5:1 en 11. (2) T)aar 
is 'n 2de hart by gekom. Dit stel die wedergeboorte, die ewige lewe voor. I. P~ter 1:23, 
Job. 3:36. 

Die gelowige het nou twee harte and daarom is daar lig en duisternis, vlees en gees, die 
Heilige Gees en .Self in sy lewe. Rom. 7. Die ou Iewe het 20 name:-

( 1) Ek. Gal. 2:20 ;· (2) Die ou mens. Col. 3 :9 en 10, Rom. 6:6; 
( 3) Liggaam der sonde. Rom. 6 :6 ; ( 4) Liggaam des doods. Rom. 7 :24 ; 
( 5) Liggaam der sander en des doods. Rom. 8 :2 ; ( 6) Liggaam der sonde des v leses. 

Col. 2:11; 
( 7) Dub bel hart. J a c. 1 :8 ; 
( 9) Harde hart. Hebr. 3 :8 ; 

(11) Dubbel fontein. Jac. 3:10-12; 
( 13) Vlees. Gal. 5:17-24; 
( 15) Krankheid. Petr. 2:24, Jer. 3:22; 
( 17) Woestyn lewe. Dent. 6 :2~; 
( 19) Onrein hart. Ps. 51 :12; 

(8) 
(10) 
(12) 
(14) 
(16) 
(18) 
(20) 

Boos ongelowig hart. H.ebr. 3 :12 ; 
Steen hart. Ezech. 36 :26; 
Inwonende sonde. Rom. 7 :17 ;_ 
Ongeregtigheid. I. J oh. 1 :9 ; 
Ismael lewe. Gal. 4 :30; 
Voorhangsel. Hebr. 10:20; 
Ongehoorsaamheid. Hebr. 3:18. 

Twee verskille tussen harte No. 5 en 6. ( 1) Die swart vlekke, wat die sondes in die 
gelowige se le~e voorstel, is weg. Die gelowige het sy sondes bely en vollens. I. J oh. 
1:9, is dit vergewe. (2) Die kruis word aan SELF met sy 20 name onder (5) genoem 
toegepas. Gods W oord leer dat SELF dood is in Kristus aan ·die Kruis. Rom. 6 :3-6, 
II. Kor. 5 :15, Gal. 2:20, Col. 3 :3. 

Hier is 'n rein hart. Ps. 51 :12, 73 :1, Matt. 5 :8, I. Tim. 1 :5, I Tim. 3 :9, II. Tim. 2 :21, 
I. Petr. 1 :22, I. Joh. 3 :3. Dis 'n godd.elike eis. Ps. 24, Hebr. 12:14, I. Thes. 4:3. Die 
weg daartoe is: ( 1) Bely u sondes kind van God en (2) Glo vier dinge :--( 1) Dat u 
sondes vergewe is; (2) Dat self dood is en datu hart rein is, I. Joh. 1 :9, en~ 3) Dat God 
u rein hart gevuld het met die Pinkst.er volheid; ( 4) Hou dit in die geloo)· vas totdat 
die onder vinding kom. 

Hier, .:ie Kaart met verdere inligtinge is verkrybaar teen 3d. elk by Ds. C. F. Scheepers, 
Bet.shan, Privaatsak, Bloemfontein. 

